
Sanz presidenteak 19 toki entitateri berdintasunaren alde egindako lana aitortu die 
Ekitaldi berean Generoari eta emakumeen eta gizonen arteko aukera-berdintasunari buruzko I. ikastaroko parte-hartzaileei diplomak eman dizkie
Asteartea, 2009ko apirilaren 7a.  Miguel Sanz Sesma Nafarroako Gobernuko presidenteak gaur goizean egindako ekitaldian 19 toki entitateri (14 udal, 4 mankomunitate eta partzuergo 1) emakumeen eta gizonen artean berdintasuna bultzatzeko egindako lana aitortu die. Ekitaldia Nafarroako Jauregiko Tronu Aretoan egin da, eta horrez gain, aukera-berdintasunari buruzko I. ikastaroa: aplikazioa Herri Administrazioko esku-hartzean izenekoan parte hartu duten berdintasun-eragileei ere diploma eman zaie. Ikastaroa Nafarroako Berdintasunerako Institutuak (NABI) bultzatu du. 
Era berean, ekitaldi horretan María Isabel García Malo Familia, Gazteria, Kirol eta Gizarte Gaietako kontseilariak eta Marcela Lagarde y de Los Ríos Mexikoko antropologo eta feministak parte hartu dute. Azken horrek emakumeen eta gizonen arteko berdintasunaren XXI. mendeko agendari buruzko hitzaldia eskaini du. Lagardek NBEk duela 61 urte aldarrikatutako Giza Eskubideen Adierazpen Unibertsala aipatu du, artikulu batean “gizonen eta emakumeen arteko berdintasunezko elkarbizitza bermatzen duen gizarte-ordenan” bizitzeko eskubidea aitortzen da eta. Lagardek adierazi du tokiko gobernuek berdintasun-politikak bultzatzeko eginkizuna dutela, eta puntu horretan adierazi du XXI. mendeko berdintasunaren aldeko agendak, besteak beste, gizonen eta emakumeen arteko genero-arrakalak suntsitu beharko lituzkeela, eta tokiko administrazioei aukera-berdintasuna bultzatzeko ahalmena eman behar zaiela.
Sari hauek Consuelo Ochoa artista nafarraren lan bat izan dira. Sariok Nafarroako Gobernuak genero-berdintasuna sustatzeko dituen ekimenen barruan sartzen dira, eta Nafarroako Foru Komunitateko Emakumeen eta Gizonen Aukera Berdintasunaren I. Planera bilduta daude, 2006-2010 aldian. Hala adierazi du Sanz presidenteak toki entitateen lana aitortzeko hitzaldian. Presidentearen esanetan, “gizarte bidezko eta zuzena eraikitzeko baldintzak betetzen dituzte, hala nola, konpromiso politikoa, baliabide ekonomikoak eta giza baliabideak, langile kualifikatuen bidez”.
Horrez gain, Sanzek lan egiten jarraitu behar dela adierazi du, “gaur egungo krisi ekonomikoaren egoerak dituen zailtasunak gorabehera, gizonen eta emakumeen artean berdintasun handiagoa duen etorkizuna eraikitzeko”.
Nafarroako Gobernuak NABIren bidez egiten dituen berdintasun-politiken artean Berdintasun Eragileen irudi profesionala bultzatu eta sendotzeko programa aipatu behar da, eta horren barruan sartzen da generoari eta aukera-berdintasunari buruzko ikastaroa. Horrez gain, Berdintasun Eragileei ahalmena emateko modulua eta profesionalen coaching indibidualaren esperientzia pilotua biltzen ditu. 
Era berean, esparru horren barruan sartzen da toki entitateei emandako laguntza tekniko eta ekonomikoa emakumeen eta gizonen arteko berdintasunari mesede egiten dioten proiektuak garatzeko; eta, amaitzeko, toki erakundeen bidez, lana, familia eta norberaren bizimodua bateratzeari emandako bultzada erantzunkidetasuna eta zainketaren etika oinarri hartuta, Bizitza, lana eta familiako eginkizunak bateratzeko tokian tokiko itunak programaren bidez. Programa 2005ean abiatu zen, eta gaur egun 22 udalek eta Gizarte Zerbitzuen 2 mankomunitatek parte hartzen dute. García Malo kontseilariek horiei guztiei adorea eman die gizarte-itunen eta parte-hartzeen eginkizun hori gauzatzen jarraitzeko.

Ildo horretatik, García Malo kontseilariak gaur aitorpena jaso duten udalei adierazi die “erreferentea direla beste tokiko erakunde batzuek uler dezaten emakumeen eta gizonen arteko berdintasunaren bidez soilik sakondu ahal izango dugula gizarteen demokratizazioan eta herritartasun osoari buruz hitz egin”. 
Toki erakunde sarituak
Hauek dira Nafarroako Gobernuaren aitorpena jaso duten toki erakundeak: batetik, udal hauek: Iruña, Ablitas, Altsasu, Antsoain, Berriozar, Burlata, Lizarra, Fustiñana, Uharte, Lekunberri, Tafalla, Tutera, Atarrabia eta Zizur Nagusia.

Bestetik, hurrengo hauetako ordezkariek ere sariak jaso dituzte: Elizagorria, Lodosa, Mendavia, Sartaguda eta Sesma Mankomunitatea; Azkoien, Martzilla, Faltzes eta Funes Mankomunitatea; Los Arcoseko Gizarte Zerbitzuen Mankomunitatea; eta Ultzamako Gizarte Zerbitzuen Mankomunitatea; eta Erdialdeko Garapen Partzuergoa.

